
Jumma ke Din Ghusl Karne ka Masla

Jumma ke din ghusl karna ahl-e-ilm ke nazdeek ahem hai aur is par kai agwal aur daleelain hain.

Pehla qaul - Masnoon Hai (Jumhoor Ulama ka gaul)

Daleel: Hazrat Abu Hurairah 4 Js3 40l o2, ki hadees hai, Nabi Kareem & ne farmaya, "Jis ne
wudu kiya aur achi tarah wudu kiya, phir jumma ki namaz ke liye aya, khutba suna aur khamosh
raha, to is ke liye is jumma se agle jumma tak ke gunah maaf kar diye jate hain." (Sahih Muslim:
857)

Is hadees mein Nabi & ne sirf wudu ka zikr kiya, agar ghusl farz hota to wudu ke bajae ghusl ka
zikr lazmi kiya jata.

Daleel: Hazrat Samra bin Jundub 4 Jlas (] o2 ki riwayat hai, Nabi Kareem & ne farmaya, "Jo
jumma ke din wudu kare, usne sunnat par amal kiya aur jo ghusl kare to wo afzal hai." (Abu
Dawood)

Is se wazeh hota hai ke jumma ke din wudu kaafi hai, jabke ghusl karna ziada fazilat wala hai.

Dusra qaul - Wajib Hai (Fugaha Zahiriya aur Imam Ahmed ka ek gaul)

Daleel: Hazrat Abdullah bin Umar bgs Jlas b o2 ki riwayat hai ke Nabi Kareem & ne farmaya,
"Jab tum mein se koi jumma ke din aaye to usay chahiye ke ghusl kare." (Sahih Bukhari: 877)
Yahan Nabi Kareem & ne amar ka sigha istemaal kiya hai, jo wujub par dalalat karta hai.

Daleel: Hazrat Abu Saeed Khudri 4 Jla3 (] = ki hadees mein hai, "Jumma ke din ghusl har
baligh par wajib hai." (Sahih Bukhari: 879)
Is hadees mein lafz "wajib" istemaal hua hai, jo ghusl ke wujub ki daleel hai.

Teesra qaul - Makhsoos Halat mein Wajib Hai (Fugaha-e-Hanabila ka ek qaul)

Daleel: Hazrat Ayesha gis Y = ki hadees mein zikr hai ke Madina ke atraaf se log jumma
ke liye masjid aate the, aur un ke jism par gard o ghubar aur paseena hota tha, Nabi & ne
farmaya, "Aaj ke din ghusl kar lo to behtar hoga." (Sahih Bukhari: 902)

Is se zahir hota hai ke jin logon ke jism se boo aa rahi ho ya kapre kharab hon, un ke liye ghusl
wajib hai, baqi logon ke liye masnoon hai.

Raajih gaul
Raajih gaul ye hai ke jumma ke din ghusl karna wajib hai, kyunke Nabi Kareem & ki mutaadid
ahadees mein wujub ka zikr aya hai.

www.iouurdu.com




2. Eideen ke Din Ghusl Karna

Eid-ul-Fitr aur Eid-ul-Adha ke din ghusl karna masnoon samjha jata hai, magar is mein bhi ikhtilaf
paaya jata hai.

Pehla gaul - Masnoon Hai (Jumhoor Ulama aur Aimma-e-Arba ka gaul)

Daleel: Hazrat Abdullah bin Abbas lage Jlas (] o2 farmate hain, "Nabi & Eid-ul-Fitr aur Eid-ul-
Adha ke din ghusl farmaya karte the." (Ibn Majah: 1315)
Agarche ye riwayat zaeef hai, magar baaz ahl-e-ilm ne isay mo'tabar mana hai.

Daleel: Hazrat Abdullah bin Umar d4ic Jls Y = Eidgah jane se pehle ghusl kiya karte the.
(Muwatta Imam Malik: 488)
Ye un ka mustaqil amal tha jo Eid ke din ghusl ki masnooniyat ko zahir karta hai.

Dusra gaul - Masnoon Nahin Hai (Imam Malik ka ek gaul)

Daleel: Ibadat tauqifi hoti hai, yaani agar Allah aur uske Rasool & ki taraf se hukum mojood
nahin to is amal ko apni taraf se laazim qarar dena durust nahin.

Raajih gaul
Raajih gaul ye hai ke eideen ka ghusl masnoon hai, kyunke sahaba se ye amal sabit hai.

Mayyat ko Ghusl Dene Wale ke liye Ghusl ka Masla
Mayyat ko ghusl dene wale ke liye bhi ghusl karne ka masla hai, jis mein teen aqwal paaye jate
hain.

Pehla gaul - Sunnat Nahin Hai (Fugaha-e-Hanafiyah ka qaul)
Daleel: Imam Ahmed, Ali bin Madini aur Imam lbn Munzir ka kehna hai ke is masle mein koi sahih
hadees sabit nahin hai, lehaza ghusl masnoon nahin.

Daleel: Hazrat Abdullah ibn Abbas lage Jlas (] <= ka gaul hai ke mayyat ko ghusl dene se ghusl
wajib nahin hota, balke sirf hath waghera dho lena chahiye, aur yehi kaafi hai. Ghusl karne ki
zaroorat nahin hai. Ye riwayat Mustadrak Hakim mein mojood hai.

Dusra gaul - Wajib Hai (Fugaha-e-Hanabila aur Ibn Hazm ka qaul)
Daleel: Hazrat Abu Hurairah 4 Jlas Y o2y se riwayat hai ke Nabi & ne farmaya, "Jis ne mayyat
ko ghusl diya, usay chahiye ke wo khud bhi ghusl kare." (lbn Majah: 1463)

Teesra qaul - Masnoon Hai (Fugaha-e-Malikiyah, Shawaafi aur baaz Hanabila ka qaul)
Daleel: Hazrat Ibn Umar lge Jls Al = ka gaul hai ke sahaba karam mayyat ko ghusl dete the,
kuch ghusl kar lete the aur kuch nahin karte the. (Sunan Kubra Baihagi)

Raajih gaul
Raajih qaul teesra hai ke mayyat ko ghusl dene wale ke liye ghusl masnoon hai, kyunke dono
tarah ki riwayatain mojood hain.

Eharaam ke liye Ghusl

Jab insaan eharaam bandhne ka irada kare, to is ke liye bhi ghusl karna masnoon hai.

Daleel: Hazrat Zaid bin Thabit 4ic Jls Y o2y se riwayat hai ke Nabi Kareem &8 ne eharaam ke
liye ghusl farmaya. (Tirmidhi: 830)

Raajih gaul
Jumhoor ulama ke nazdeek eharaam ke liye ghusl masnoon hai.

Makkah Mukarramah mein Dakhle ke liye Ghusl

Jab insaan Makkah Mukarramah mein dakhil hota hai to us waqt ghusl karna mustahab hai.
Daleel: Hazrat Abdullah bin Umar lgs Js Y o2 farmate hain ke Nabi Kareem & ne magam-e-
Zi Tuwa par padao kiya aur wahan ghusl farmaya, phir subah ko Makkah mein dakhil hue. (Sahih
Muslim: 1259)

Raajih gaul
Jumhoor ulama ke nazdeek Makkah mein dakhle ke liye ghusl masnoon hai.

Tayammum ke Masail aur is ki Tafseelat

Tayammum ki Tareef aur Mashrooiat
Lughwi Tareef: Qasd karna (irada karna).
Sharayi Tareef: Pak mitti ke sath chehre aur hathon ka masah karna taake taharat hasil ki ja sake.

Tayammum ke Asbaab aur Ahkam

Pani na Milna
Agar kisi ko pani dastiyab na ho to Quran Majeed ke mutabiq tayammum kiya ja sakta hai. Ye
soorat do halat mein ho sakti hai:

o Safar mein: Is par sab fugaha ka ittefaq hai ke safar mein agar pani na mile to tayammum
kiya ja sakta hai.

e Hazar mein: Agar hazar mein pani na mile to kya tayammum jaiz hai? Is par ulama ka
ikhtilaf hai.

Pehla qaul: Tayammum Kare Aur Namaz Parh Le, Dobara I’ada Karne Ki Zaroorat Nahin

Daleel: Allah Ta'ala ne Quran Majeed mein farmaya hai:

(5 Len 1545550 25 Ly 18

(Surah An-Nisa: 43)

Is aayat mein Allah Ta'ala ne pani na milne ki surat mein tayammum ka hukam diya hai aur iske
liye koi tafreeq nahi ki ke ye hukm sirf safar ke sath khaas hai ya hazar ke sath. Lihaza is aayat se
ye istidlaal kiya gaya hai ke pani ki adam mojoodgi ki haalat mein tayammum karna jaiz hai, chahe

woh hazar mein ho ya safar mein.

Daleel: Hazrat Abu Juhaym 4 Jl 4l o) ki riwayat hai ke aik shakhs Nabi Kareem #8 ki khidmat
mein aya aur salaam kiya, aap & ne salaam ka jawab nahi diya. Phir aap & ne deewar par haath
maar kar tayammum kiya aur salaam ka jawab diya. (Sahih Muslim)

Is hadees se ye sabit hota hai ke Nabi Kareem & ne hazar mein tayammum kiya, jo ke is baat ki
daleel hai ke hazar mein bhi tayammum karna jaiz hai.

Dusra qaul: Tayammum Kar Ke Namaz Parh Le, Aur Pani Milne Par Dobara I’ada Kare

Daleel: Aayat-e-Tayammum mein Allah Ta'ala ne pani na milne ki haalat mein tayammum ka
hukm diya, lekin doosre gaul walon ka istidlaal ye hai ke chunanche hazar mein aam tor par pani
mojood hota hai, is liye agar pani na mile to tayammum kar ke namaz parh le, lekin baad mein
pani milne par uska i’ada kare.

Doosre qaul walay kehte hain ke chunanche hazar mein pani ka na milna nadir hai, is liye
ehtiyatan jab pani mayassar ho to wuzu kar ke namaz ka i’ada karna chahiye.

Teesra qaul: Pani Na Milne Par Tayammum Na Kare, Balke Pani Milne Ka Intezaar Kare

Daleel: Aayat J-B.w ,;,1557 (9250 piasub se istidlaal kiya gaya hai ke shariat ne tayammum ka zikr
safar aur marz ke sath khaas tor par kiya hai. Is gaul ke mutabig tayammum ka hukm buniyadi tor
par safar ke sath makhsoos hai, kyun ke hazar mein pani na milne ka maamla nadir hai.

Ye qaul kehta hai ke hazar mein pani ki ghair mojoodgi ki surat mein tayammum na kiya jaye,
balke pani ke milne tak intezaar kiya jaye. Iski daleel ye hai ke shariat ne tayammum ki ijazat
bimari aur safar ke sath khaas tor par bayan ki hai, lihaza hazar mein pani milne tak intezaar
karna chahiye.

Raajih gaul: Pehla gaul durust hai ke tayammum safar mein bhi jaiz hai aur hazar mein bhi.

Bimari Ki Surat Mein Tayammum Ka Masla

Bimari Ki Agsam Aur Tayammum Ka Jawaz

Ulama ne bimari ki haalat mein tayammum karne ke jawaz ke hawale se mukhtalif ara pesh ki
hain, jin ki tafseel darj-e-zail hai:

Pehla qaul

Pehla gaul ye hai ke har wo mariz jise pani istemal karne mein mushakkat ka samna ho, us ke liye
tayammum karna jaiz hai. Agar pani istemal karne se takleef ya mushakkat mehsoos ho to
tayammum ki ijazat di gayi hai, chahe wo mushakkat jismani ho ya bimari ki shiddat ki wajah se.

Dusra qaul

Dusra gaul ye hai ke tayammum tab hi jaiz hai jab bimari is gadar sangeen ho ke pani ke istemal
se jaan ka nugsan ya a’za ko nugsan pohanchne ka andesha ho. Misaal ke tor par, agar kisi ko ye
khadsha ho ke pani se wuzu karne se haath kharab ho jayenge ya bimari barh jayegi to is haalat
mein tayammum kiya ja sakta hai.

Raajih gaul

Raajih aur mazboot gaul pehla qaul hai jisme bimari ki wajah se mushakkat ya tangee ke waqt
tayammum karne ki ijazat di gayi hai. Iski taa’id is aayat se hoti hai:

(Allah Ta'ala tum par koi tangi nahi daalna chahta).

Ye aayat umoomi sahoolat aur aasani ke usool ko bayan karti hai aur isi buniyad par bimari ki
haalat mein tayammum ki ijazat di gayi hai.

Bighair Asar Ke Bimari Ki Surat Mein Tayammum Ka Adam Jawaz

Agar bimari aisi ho ke pani ke istemal se koi nugsan na ho, jaise halka sardard ya nazla zukam, to
tayammum karna jaiz nahi hoga. Aisi bimari jisme pani ka istemal nugsan deh nahi hota balke
baaz augat faida mand hota hai, jaise garmi mein nazla zukam ke doran jism par pani lagana, is
surat mein tayammum bimari ka bahana bana kar karna jaiz nahi hoga.

Tayammum Ke Mutaliq Tafseeli Notes

Tayammum Ka Tareeqa: Tayammum ka sahih tareega Quran o Sunnat se sabit hai aur ise taharat
ke tor par wuzu aur ghusl ka badal samjha jata hai. Tayammum ke tareeqe mein kuch ikhtilafat
paye jate hain jin ki wazahat fugaha ne ki hai.

Niyyat: Tayammum ki ibtida niyyat se ki jati hai. Niyyat dil mein ki jati hai aur zaban se kehne ki
zaroorat nahi hoti. Agar wuzu ya ghusl ki niyyat hai to uske mutabiq niyyat ki jaye.

Zameen Par Haath Maarna: Tayammum ke liye paak mitti ya zameen par haath maarna laazmi
hai. Is mein ulama ke darmiyan ikhtilaf paaya jata hai:

Pehla qgaul: Figh-e-Hanabila ke nazdeek tayammum ke liye zameen par ek hi dafa haath maarna
kaafi hai, aur yahi haath chehre aur kalaiyon tak hathon ke masah ke liye istemal kiye jayein.

Daleel: Allah Ta'ala ka irshad hai: 44 a5 (5 935 153asld

Yani, jab pani na mile to paak mitti se tayammum karlo aur apne chehron aur hathon ka masah
karlo. Is aayat mein "yad" ka lafz kalaiyon tak masah ke liye kaafi samjha gaya hai.

Daleel: Hazrat Ammar bin Yasir aie Jl3 <0l o2, ki riwayat hai ke Rasool Allah & ne unhein
tayammum ka tareeqa sikhate hue zameen par haath maara, phoonk mari aur chehre aur
kalaiyon tak hathon ka masah kiya. Is se ye sabit hota hai ke ek zarb bhi kaafi hai.

Doosra qaul: Jumhoor ulama yani Ahnaf, Shawaafi, aur Maalikiya ke nazdeek tayammum mein do
zarbain zaroori hain, pehli zarb chehre ke liye aur doosri hathon ke liye. Jumhoor ulama ke
nazdeek do zarbain hain, pehli zarb chehre ke liye aur doosri hathon ke liye. Is qaul ke liye Hazrat
Abdullah bin Umar aur Hazrat Jabir e s b =) ki riwayat ko batoor daleel pesh kiya jata hai,
taham in mein se baaz riwayatain zaeef bhi hain.

Chehre Ka Masah: Zameen par haath maar kar chehre par phera jata hai. Chehre ko mukammal
tor par masah karna zaroori hai taake koi hissa bagi na rahe.

Hathon Ka Masah: Phir dobara zameen par haath maara jata hai aur kalaiyon tak hathon par
masah kiya jata hai. Jumhoor ulama ke nazdeek kalaiyon tak masah kiya jaye ga jabke baaz
agwaal ke mutabiq kohniyon tak masah karna mustahab hai.

Tayammum Ki Nawagiz (Todne Walay Aamlay):
Tayammum un tamam asbaab se toot jata hai jin se wuzu toot ta hai, maslan:
e Reeh ka kharij hona (hawa ka kharij hona)
¢ Peshaab, paikhana ya kisi aur napaak cheez ke kharij hone se
¢ Khoon ya peep ka baha'o
e Oont ka Gosht ka khana

¢ Haiz, nifas ya janabat ka hona

Pani Ke Milne Par Tayammum Ka Hukm
Agar tayammum karne ke baad namaz shuru karne se gabal pani mayassar aa jaye to tayammum
toot jaye ga, aur insaan ko wuzu karna hoga. Is par ulama ka taqreeban ittifaq hai ke pani milne ki

surat mein wuzu ko tarjeeh di jaye gi.

